
Maoinú a chur ar fáil le haghaidh taighde, 
forbairt agus nuálaíocht #investEU

Plean Infheistíochta don Eoraip 

Cruthaíonn an taighde agus an nuálaíocht deiseanna infheistíochta 

le haghaidh táirgí agus seirbhísí nua agus níos fearr agus dá bhrí 

sin méadaíonn siad iomaíochas agus fostaíocht. Sin an fáth a bhfuil 

infheistíocht chomh mór á dhéanamh i dtionscadail a bhaineann le 

nuálaíocht agus in FBManna ag an bPlean Infheistíochta don Eoraip 

tríd an gCiste Eorpach le haghaidh Infheistíochtaí Straitéiseacha. 

Tá sprioc leagtha síos ag an Aontas Eorpach dó féin 3 % dá OTI 

a infheistiú i dTaighde agus i Nuálaíocht faoin bhliain 2020. Ó tá 

teorainn le cistí an Aontais Eorpaigh agus cistí poiblí eile taobh 

le riachtanais gheilleagar na hEorpa, tá sé riachtanach infheistiú 

príobháideach a chur ar fáil. Tá Taighde Forbairt agus Nuálaíocht 

(TFN) ar na príomhearnálacha a bhfuil CEIS dírithe orthu agus tá 

sprioc € 50 billiún leagtha síos aige chun sochar TFN san Eoraip.

Cé fáth a bhfuil sé tábhachtach

De bharr na ngéarchéimeanna airgeadais tharla ciorruithe móra 

i maoiniú poiblí i mBallstáit áirithe den Aontas Eorpach agus 

tá leibhéil shuntasacha tearc infheistíochta i roinnt earnálacha, 

earnálacha a d’fhéadfadh cur go mór le hiomaíochas agus le dea 

bhail na hEorpa. I measc na limistéar a bhfuiltear ag díriú orthu le 

haghaidh infheistíochta, tá príomhtheicneolaíochtaí cumasaithe, 

bithgheilleagar, geilleagar ciorclach, sláinte agus folláine, 

nuatheicneolaíochtaí fuinnimh le haghaidh iompair chomh maith 

le rochtain ar mhaoiniú do FBManna nuálacha nó do bhonneagair 

taighde. Chuir ‘Fuinneog do FBManna’ CEIS go mór leis an tacaíocht 

le haghaidh teicneolaíocht agus nuálaíocht thionsclaíoch. Tá sé  

riachtanach díriú ar FBManna agus ar fhiontair lárchaidhpe nuálacha.

Is éard atá sa Phlean Infheistíochta don Eoraip, agus cláir eile den  

Aontas Eorpach lena chois, deis chun méadú ar chaiteachas 

príobháideach a bhrostú agus chun chaiteachas poiblí a ghiaráil 

sna réimsí seo uile, chun cabhrú le fiontair ardchaighdeáin agus 

chun fáil réidh le bacainní d'infheistíocht i TFN. Chun muinín 

infheisteoirí a mhéadú i dtionscail atá an-tábhachtach do TFN,  

tá sé ríthábhachtach timpeallacht rialála chobhsaí agus intuartha  

a chruthú ar shlí chomhordaithe. Le go mbeidh lucht oibre ardoilte 

ar fáil, tá sé riachtanach infheistiú chomh maith san oideachas trí na  

bonneagair oideachais a uasghrádú agus a nuachóiriú, trí scéimeanna  

iasachtaí do mhic léinn agus trí mhaoiniú “triantáin na faisnéise” 

(Nuálaíocht, Gnó agus Ardoideachas).



Deiseanna agus Sochair

Is féidir le tionscnóirí tionscadail TFN leas a bhaint as an bPlean 

Infheistíochta trí mhaoiniú ón gCiste Eorpach le haghaidh 

Infheistíochtaí Straitéiseacha (CEIS), trí thionscadal a chlárú 

chun teacht ar infheisteoirí féideartha ar fud an domhain tríd an  

Tairseach Eorpach de Thionscadail Infheistíochta (EIPP), agus 

trí úsáid a bhaint as seirbhísí comhairle an Mhoil Chomhairligh 

Eorpaigh maidir le hInfheistíocht (EIAH). 

Gan sciar ar leith a leithdháileadh de réir earnála, is féidir le CEIS 

tacaíocht a thabhairt d’oibríochtaí atá i gcomhréir le beartais an 

Aontais, á aithint gur tábhachtach infheistíochtaí TFN, go háirithe  

i ndáil leis na dúshláin agus leis na cuspóirí ar leith a bhfuil tosaíocht  

acu faoi FÍS 2020:

•	 �Eolaíocht den scoth (taighde, bonneagair taighde agus  

teicneolaíochtaí atá ag teacht chun cinn agus don todhchaí

•	 �Ceannaireacht Thionsclaíoch (príomhtheicneolaíochtaí 

cumasaithe agus tionsclaíocha, nuálaíocht in FBManna

•	 �Dúshláin Shochaíocha (Sláinte, athrú déimeagrafach agus 

sláinte; sábháilteacht an tsoláthair bia, foraoiseacht, taighde 

mara agus muirí agus uiscí intíre, agus an bithgheilleagar; 

Iompar cliste, glas agus comhlánaithe; Gníomhaíocht ar 

sonna haeráide, an comhshaol, éifeachtúlacht acmhainní 

agus amhábhair; Sochaithe atá cuimsitheach, nuálach agus 

machnamhach; Saoirse agus slándáil na hEorpa agus  

a cuid saoránach a chosaint.) 

Féadann infheistíochtaí baint le heintitis atá lonnaithe nó bunaithe 

i mBallstáit, agus le feadh tíortha a thagann faoi raon feidhme na 

mbeartas Réamhaontachais agus Comharsanachta.

Féadfar acmhainní infheistíochta ar mhéid measartha beag a 

chomhthiomsú in Ardáin Infheistíochta náisiúnta, fonáisiúnta, 

iltíre nó réigiúnacha, a bhfuil baint ag Bainc Náisiúnta Forbraíochta 

leo. Ach tionscadail bheaga a chur le chéile, méadaíonn ardáin 

infheistíochta eagsúlú agus sreabhadh comhaontuithe agus 

laghdaíonn siad riosca.

Conas maoiniú a fháil

Rachaidh tionscadail Bonneagair agus Nuálaíochta i gcomhairle leis an  

bhFuinneog thiomnaithe atáthar a úsáid trí BEI. Rachaidh fiontair 

bheaga agus mheánmhéide i gcomhairle leis an bhFuinneog do 

FBManna atáthar á chur chun feidhme tríd an gCiste Eorpach 

Infheistíochta (CEI).

Foinsí maoinithe comhlántacha

Cuirfidh na deiseanna atá á dtairiscint faoin bPlean Infheistíchta 

don Eoraip leis na deontais agus ionstraimí airgeadais atá á gcur 

ar fáil ag Cistí Struchtúracha agus Infheistíochta na hEorpa (CSIE). 

Cuireann CEIS ionstraimí airgeadais riosca seachas deontais ar fáil. 

Is féidir CEIS agus CSIE a chomhcheangal chun maoiniú breise, 

amhail faoin tionscnamh FBM.

Is é InnovFin-EU Maoiniú do Thionscnóirí an ghlúin nua 

d’ionstraimí agus seirbhísí comhairle an Aontais Eorpaigh atá 

lainseáilte ag an gCoimisiún Eorpach, faoi FÍS 2020, ag BEI agus 

ag CEI chun cabhrú le gnólachtaí nuálacha teacht ar mhaoiniú  

le haghaidh taighde agus nuálaíochta ar bhealach níos éasca.  

An réimse leathan de tháirgí fiachais agus cothromais atáthar  

a thairiscint, táthar ag súil go gcuirfidh siad os cionn € 24 billiún  

ar fáil do chuideachtaí beaga, meánmhéide agus móra agus  

do thionscnóirí bonneagair taighde. 

Táthar ag súil go gcuirfidh an maoiniú seo tacaíocht suas le € 48 billiún  

ar fáil le haghaidh críoch-thaighde agus infheistíocht nuálaíochta. 

Is féidir Fís 2020 agus CEIS a chomhcheangal chun maoiniú breise  

a chur ar fáil amhail faoi thionscnamh FBM.

Laistigh den Phlean Infheistíochta, tá sé de chuspóir ag an 

gCoimisiún go mbainfear amach dúbailt ar úsáid ionstraimí 

airgeadais faoi chistí SIE. Tá an sprioc (tuairim is € 23 billiún) 

insroichte: bunaithe ar mheastacháin reatha, táthar ag súil le  

€ 20 de leithdháiltí pleanáilte foriomlána faoi bheartas 

Comhtháthaithe do CFRE amháin.

Samplaí de thionscadail agus gníomhaíochtaí  
ar tugadh tacaíocht dóibh

Grifols Biosciences R&D (An Spáinn)

Taighde agus forbairt chun feabhas a chur ar chóir leighis  

le haghaidh riochtaí ar nós ghalar Alzheimer, agus máinliacht  

shoithíoch agus chardashoithíoch. 

Clár nuachóiriú Arvedi (An Iodáil)

Táirgeoir cruach nuálach, mean-mhéide a nuachóiriú

Heidelberger Druckmaschinen – Priontáil TFN  

(an Ghearmáin)

Gníomhaíochtaí Taighde, Forbartha agus Nuálaíochta  

a bhaineann le forbairt clóphreasanna agus próisis  

bhainteacha i bpriontáil dhigiteach agus  

seachphriontáil leathánchothaithe

Tuilleadh eolais ar thaighde, fhorbairt agus ar ghníomhaíochtaí 

nualaíochta ar leibhéal an Aontais Eorpaigh:

http://ec.europa.eu/research.

http://ec.europa.eu/priorities/jobs-growth-and-investment/investment-plan_en
https://ec.europa.eu/priorities/european-investment-project-portal-eipp_en
http://www.eib.org/eiah/index.htm
http://www.eib.org/eiah/index.htm
http://www.eib.org/efsi/index.htm
http://www.eif.org/what_we_do/efsi/index.htm?lang=-en
http://www.eif.org/what_we_do/efsi/index.htm?lang=-en
http://ec.europa.eu/contracts_grants/funds_en.htm
http://www.eib.org/products/blending/innovfin/
https://ec.europa.eu/programmes/horizon2020/en/h2020-section/smart-green-and-integrated-transport
http://ec.europa.eu/research/regions/index.cfm?pg=synergies
http://www.eib.org/projects/pipeline/2014/20140603.htm
http://www.eib.org/projects/pipeline/2014/20140677.htm
http://www.eib.org/projects/pipeline/2015/20150663.htm
http://www.eib.org/projects/pipeline/2015/20150663.htm
http://ec.europa.eu/research

